КОМИ РЕСПУБЛИКАСА ВЕСЬКӦДЛАН КОТЫРЛӦН
ШУӦМ
Коми Республикаса нематериальнӧй культура озырлун объектъяс кузя ӧтувъя реестр лӧсьӧдӧм йылысь

_____________________________________

         Коми Республикаса нематериальнӧй культурнӧй озырлун видзӧм, кыпӧдӧм да сӧвмӧдӧм могысь Коми Республикаса Веськӧдлан котыр шуис:
    
1. Лӧсьӧдны Коми Республикаса нематериальнӧй культура озырлун объектъяс кузя ӧтувъя реестр.
     2. Вынсьӧдны  Коми Республикаса нематериальнӧй культура озырлун объектъяс кузя ӧтувъя реестр йылысь положение содтӧдын индӧм серти.
     
3. Индыны  Коми Республикаса нематериальнӧй культура озырлун объектъяс кузя ӧтувъя реестр лӧсьӧдӧм серти Коми Республикаса олӧмӧ пӧртысь уполномочитӧм власьт органӧн Коми Республикаса культура министерство. 
      4. Вӧзйыны Коми Республикаын меставывса асвеськӧдлан органъяслы сетны отсӧг Коми Республикаса нематериальнӧй культура озырлун объектъяс кузя ӧтувъя реестр лӧсьӧдӧм вылӧ юӧр аддзӧмын да чукӧртӧмын.
          5. Тайӧ шуӧмыс вынсялӧ сійӧс примитан лунсянь. 
          Коми Республикаса Юралысь                                            В. Гайзер
         Сыктывкар
         2013 вося урасьӧм тӧлысь 13 лун
         35 №
ВЫНСЬӦДӦМА

Коми Республикаса Веськӧдлан котырлӧн

2013 во урасьӧм тӧлысь 13 лунся 35 №-а шуӧмӧн 

(содтӧд)
Коми Республикаса нематериальнӧй культура озырлун объектъяс кузя ӧтувъя реестр лӧсьӧдӧм йылысь
ПОЛОЖЕНИЕ

         1. Тайӧ Положениеыс урчитӧ Коми Республикаса нематериальнӧй культура озырлун объектъяс кузя ӧтувъя реестр (водзӧ - Реестр) лӧсьӧдӧмлысь могъяс, объектъяс кузя учёт нуӧдан тэчас,  Реестр лӧсьӧдан пӧрадок.
        2. Реестр петкӧдчӧ кыдзи Коми Республикаса нематериальнӧй культура озырлун объектъяслӧн тэчас, сюрӧс йылысь гижӧдъяслӧн ӧтувъя канму система.
           3. Реестрӧн вӧдитчысьяӧн вермӧны лоны быд юридическӧй кывкутысь да торъя йӧз, кодъяс кӧсйӧны босьтны юӧр.
       
4. Нематериальнӧй культура озырлун объект - обычайяс, сетан да петкӧдлан формаяс, тӧдӧмлун да кужӧмлун, а сідзжӧ накӧд йитчӧм инструментъяс, эмторъяс, артефактъяс да культура гӧгӧртас, кутшӧмъяслӧн абу торъя автор, кодъясӧс ӧткотыръяс, чукӧръяс да, ӧткымын лоӧмторъяс дырйи, торъя йӧз лыддьӧны налӧн культура озырлун юкӧнӧн, кодъясӧс вуджӧдӧны кӧленаысь кӧленаӧ, кодъясӧс ӧткотыръяс да чукӧръяс пыр выль пӧв кыпӧдӧны налӧн ывлавыв гӧгӧртаскӧд, вӧр-вакӧд  да налӧн историякӧд йитчӧм  серти, кутшӧмъяс лӧсьӧдӧны налы аслыспӧлӧслун да вуджанног, мыйӧн отсалӧны пыдди пуктыны культуралысь уна сикаслунсӧ да мортлысь творчествосӧ, да кодъяс висьталӧны Коми Республикаса войтыръяслӧн культура уна сикаслун йылысь, кодъяс петкӧдлӧны история да культура боксянь тӧдчанлунсӧ да кодъясӧс пыртӧма Коми Республикаса нематериальнӧй культура озырлун объектъяс серти ӧтувъя реестрӧ.
              Реестр лӧсьӧдсьӧ сы могысь, медым:
         1) декларируйтны        пасйӧм нематериальнӧй культура  озырлун объектъяс, кутшӧмъяс эмӧсь Коми Республикаын;
            2) лӧсьӧдны традиционнӧй культура объектъяс гижӧдъяс серти аддзан, корсян, бӧръян, системаӧ вайӧдан, навигация (ветлан-мунан) позянлунъяс;
             3) сетны нематериальнӧй культура озырлун объектъяс, кутшӧмъясӧс пыртӧма Реестрӧ, видзӧмын да водзӧ туялӧмын канму отсӧг;
       
4) могмӧдны  пасйӧм нематериальнӧй культура  озырлун объектъяс йылысь, кутшӧмъяс эмӧсь Коми Республикаын, юӧр дорӧ сибаланлун.
         6. Реестр артмӧ нематериальнӧй культура озырлун объектъяс йылысь юӧрысь, кутшӧмъяс бергалӧны либӧ бергалісны Коми Республика мутасын, а сідзжӧ кутшӧмъяс эмӧсь традиционнӧй культура объектъяс чукӧртӧм, пасъялӧм, систематизируйтӧм да видзӧм кузя удж нуӧдысь Коми Республикаса организацияясын (водзӧ — шыӧдчысьяс).
             7. Реестрын  нематериальнӧй культура озырлун объектъяс чукӧртӧны татшӧм вит жанра туйвизьяс кузя  нематериальнӧй культура озырлун видзӧм йылысь войтыркостса конвенция серти:
               1) устнӧй традицияяс да петкӧдлан формаяс (кывйӧзъяс, шусьӧгъяс, висьтъяс, былинаяс да мук.);
                    2) исполнительскӧй искусство:
                    а) сьылан искусство;
                    б) сьылан-йӧктан;
                    в) инструментальнӧй жанр (йӧзкост шылада инструментъяс);
                    г) йӧзкост театр;
                    д) хореография;
                    3) обычайяс, обрядъяс, гажъяс (обряда вӧчӧмторъяс петкӧдлӧм);
          

4) тӧдӧмлунъяс да обычайяс, мыйяс йитчӧмаӧсь вӧр-вакӧд да муюгыдкӧд (йӧзкост приметаяс, видз-му овмӧс календар да мук.)
                5) тӧдӧмлунъяс да кужӧмлунъяс, мыйяс йитчӧмаӧсь традиционнӧй уджъяскӧд:
                 а) гажӧдан да гортса кӧлуй вӧчан йӧзкост художествоа творчестволӧн вӧчӧмторъяс йылысь;
                  б) векся паськӧм йылысь;
                  в) векся сёян йылысь;
                  г) исполнительскӧй технологияяс йылысь (йӧзкост инструментъясӧн ворсӧм, йӧктӧм, сьылӧм, йӧзкост театр да мук.).
                  8. Реестрсӧ лӧсьӧдӧ Коми Республикаса олӧмӧ пӧртысь власьт орган, кодӧс уполномочитӧма Коми Республикаса Веськӧдлан котырӧн (водзӧ — уполномочитӧм орган).

                  9. Уполномочитӧм орган:
       
  1) урчитӧ меставывса актӧн нематериальнӧй культура озырлун объектъяс кузя экспертиза нуӧдан пӧрадок да кадколастъяс, мый йӧзӧдсьӧ «Ӧтуввез» юӧр сетан да телекоммуникационнӧй везын уполномочитӧм органлӧн официальнӧй сайтын тайӧ меставывса акт вынсьӧдан лунсянь 5 уджалан лунысь оз сёрӧнджык;
               2) урчитӧ меставывса актӧн шыӧдчысьясӧн шыӧдчӧм сетан пӧрадок да кадколастъяс, Реестрӧ нематериальнӧй культура озырлун объект пыртӧм йылысь (пыртӧмын ӧткажитӧм йылысь) решение примитан пӧрадок да кадколастъяс, примитӧм решение йылысь шыӧдчысьлы юӧртан пӧрадок да кадколастъяс, мый йӧзӧдсьӧ «Ӧтуввез» юӧр сетан да телекоммуникационнӧй везын уполномочитӧм органлӧн официальнӧй сайтын тайӧ меставывса акт  сетан лунсянь 5 уджалан лунысь оз сёрӧнджык;
      3) примитӧ урчитӧм пӧрадок серти нематериальнӧй культура озырлун объектъяс кузя экспертиза подув вылын  Реестрӧ нематериальнӧй культура озырлун объектъяс пыртӧм йылысь (пыртӧмын ӧткажитӧм йылысь) решение;
                4) нуӧдӧ Реестрӧ пыртӧм нематериальнӧй культура озырлун объектъяс йылысь юӧръяслысь мониторинг да анализируйтӧм;
               5) лӧсьӧдӧ уджтасъяслысь балаяс, кутшӧмъяс уджалӧны енбиа йӧзӧс да  культура озырлун новлӧдлысьясӧс аддзӧм, сӧвмӧдӧм да отсӧг сетӧм кузя нематеральнӧй культура озырлун кыпӧдӧм, видзӧм, велӧдӧм, вӧдитчӧм да паськӧдӧм могысь;
             6) збыльмӧдӧ войтыркостса ӧтув удж нематериальнӧй культура озырлун объектъяс аддзан, видзан да наӧн вӧдитчан юкӧнын.

            10. Уполномочитӧм орган могмӧдӧ Реестрӧ пыртӧм нематериальнӧй культура озырлун объектъяс йылысь юӧрлысь збыльлун, видзӧм да сибалӧмын инӧд.

            
11. Реестр нуӧдсьӧ уполномочитӧм органӧн бумага да электроннӧй нога уполномочитӧм органлӧн меставывса актӧн урчитӧм форма серти.

      12. Реестрсӧ быть колӧ йӧзӧдны «Ӧтуввез» юӧр сетан да телекоммуникационнӧй везын уполномочитӧм органлӧн официальнӧй сайтын сійӧс лӧсьӧдан лунсянь 15 уджалан лунӧн.

             
 13. Нематериальнӧй культура озырлун объектъяс кузя экспертиза (водзӧ - экспертиза) нуӧдсьӧ Коми Республикаса нематериальнӧй культура озырлун объектъяс серти ӧтувъя реестр дасьтӧм кузя ведомствокостса уджалан чукӧрӧн, кодӧс котыртіс уполномочитӧм орган (водзӧ - ведомствокостса чукӧр). Тэчас, сылӧн уджалан пӧрадок, кытчӧ пырӧ нематериальнӧй культура озырлун объектъяс  Реестрӧ пыртӧм йылысь (пыртӧмын ӧткажитӧм йылысь) кывкӧртӧд примитан кадколастъяс да пӧрадок да сійӧс уполномочитӧм органӧ ыстан кадколастъяс, вынсьӧдсьӧны уполномочитӧм органлӧн меставывса актӧн, кутшӧмӧс йӧзӧдӧны «Ӧтуввез» юӧр сетан да телекоммуникационнӧй везын уполномочитӧм органлӧн официальнӧй сайтын тайӧ меставывса акт  вынсьӧдан  лунсянь 5 уджалан лунысь оз сёрӧнджык.

                         14. Экспертиза нуӧдсьӧ ведомствокостса чукӧрӧ уполномочитӧм органӧн сетӧм заявка подув вылын.

                            15. Заявкаӧ пырӧны татшӧм юӧръяс:

                            1) нематериальнӧй культура озырлун объектлӧн ним;

                            2) нематериальнӧй культура озырлун объект донъялӧм;

                            3) Реестрӧ пыртӧмын колунлунсӧ подулалӧм.

               16. Нематериальнӧй культура озырлун объект реестрӧ бӧръян критерийясӧн лоӧны:

                       1) Коми Республика мутасын олысь йӧзлы история да культура боксянь тӧдчанлун;

                  
   2) шоча паныдасьлантор (дзик ӧти, мыйлӧн эм ыджыд художествоа дон);

                     3) ёна паськалӧм (сэк, кор Коми Республика мутасын олысь йӧзлы аслас функциональнӧй мога юкӧнын лоӧ ыджыд коланлунӧн, кодӧс  ӧткотыръяс, чукӧръяс да, ӧткымын лоӧмторъяс дырйи, торъя йӧз лыддьӧны налӧн культура озырлун юкӧнӧн, кодъясӧс ӧткотыръяс да чукӧръяс пыр выль пӧв кыпӧдӧны налӧн ывлавыв гӧгӧртаскӧд, вӧр-вакӧд  да налӧн историякӧд йитчӧм  серти);

               
 4)  аслыспӧлӧслун да вуджанног (кӧленаысь кӧленаӧ вуджӧм),  мыйӧн отсалӧны пыдди пуктыны культуралысь уна сикаслунсӧ да  творчествосӧ.

_______________________________

              Исп. Шомысова А.А., 6986 зн.
